
AKTUALITET

Parandalohet trafiku i drogës drejt Italisë,
sekuestrohen 613 kg kanabis, pranga dy
trafikantëve

SHKRUAR NGA ELVIS MYRTA
13 MARS 2020

Policia e Shtetit ka parandaluar një tentativë të trafikut të drogës drejt Italisë mëngjesin e

djeshëm. 613 kg hashash, gati për t`u trafikuar me gomone, janë sekuestruar nga Policia, që

arrestoi dy persona. Në pranga përfunduan Xhafer Zela, 60 vjeç, lindur në Durrës dhe banues

në Kurbin dhe 28-vjeçari Roland Sula banues në Thumanë. Lënda narkotike u gjet e fshehur në

një kasolle në vendin e quajtur “Godull” në pronësi të 60-vjeçarit. Po në një tjetër ambient në

pronësi të Zelës u sekuestrua një gomone e fuqishme që dyshohej se do të tentohej trafikimi i

lëndës narkotike. Gjatë kontrollit, Policia gjeti një armë zjarri dhe fishekë. Nga veprimet e para

hetimore rezultoi se këta shtetas, në bashkëpunim me njëri-tjetrin do trafikonin lëndën

narkotike përmes detit. Sipas burimeve policore droga mendohet të jetë e një grupi të fuqishëm

kriminal që operon në zonën e Kurbinit dhe se dy të arrestuarit të jenë thjesht “ushtarët” që

kanë për detyrë transportimin e mallit nga toka në det ku e merrnin korrierët e tjerë që

dyshohet se e trafikojnë drejt Italisë. “Shërbimet e Policisë, gjatë kontrollit të ushtruar në vendin

e quajtur “Godull”, Kurbin, në një ambient në pronësi të shtetasit S. Z., gjetën dhe sekuestruan

në cilësinë e provës materiale 613 kg lëndë narkotike, e dyshuar kanabis sativa, si dhe në një

ambient tjetër, po në pronësi të këtij shtetasi, gjetën dhe një gomone. Gjithashtu, gjatë kontrollit

të banesës së shtetasit S. Z., është gjetur dhe sekuestruar një armë gjahu dhe 13 fishekë. Nga

veprimet e para hetimore rezultoi se këta shtetas, në bashkëpunim me njëri-tjetrin do trafikonin

lëndën narkotike”, thotë policia në një njoftim për mediat. Policia thotë se vijon puna për

identifikimin e personave të tjerë të përfshirë në këtë veprimtari kriminale. Të arrestuarit do të

hetohen nga Prokuroria e Kurbinit për veprat penale “Trafikim i narkotikëve”, kryer në

bashkëpunim, mbetur në tentativë dhe “Mbajtja pa leje e armëve të gjuetisë”. Operacioni

antidrogë u zhvillua nga Drejtoria e Policisë Kufitare Durrës, në bashkëpunim me policinë e

Lezhës dhe Kurbinit.

Operacioni “Godull”

Një operacion i Policisë së Kurbinit i koduar “Godull” ka goditur një tjetër rast të tentativës së

trafikimit të lëndëve narkotike dhe armëmbajtjes pa leje, duke sekuestruar një gomone. Bazuar

në informacionet e siguruara në rrugë operative se dy persona dispononin një sasi lëndë

narkotike gati për ta trafikuar, punonjës të Policisë Kufitare, në bashkëpunim me specialistët e

Seksionit për Hetimin e Narkotikëve në DVP Lezhë dhe me Komisariatin Kurbin, organizuan

dhe finalizuan operacionin. Gjatë tij u vunë në pranga S. Z., 60 vjeç, lindur në Durrës dhe

banues në Kurbin dhe R. S., 28 vjeç, banues në fshatin Thumanë. Efektivët e policisë, gjatë

kontrollit të ushtruar në vendin e quajtur “Godull”, Kurbin, në një ambient në pronësi të

shtetasit S. Z., gjetën dhe sekuestruan në cilësinë e provës materiale 613 kg lëndë narkotike, e

dyshuar kanabis sativa, si dhe në një ambient tjetër, po në pronësi të këtij shtetasi, gjetën dhe

një gomone. Gjithashtu, gjatë kontrollit të banesës së S. Z., është gjetur dhe sekuestruar një

armë gjahu dhe 13 fishekë. Nga veprimet e para hetimore rezultoi se këta shtetas, në

bashkëpunim me njëri-tjetrin do trafikonin lëndën narkotike. Aktualisht vijon puna për

identifikimin e personave të tjerë të përfshirë në këtë veprimtari kriminale. Materialet

procedurale i kaluan për ndjekje të mëtejshme, Prokurorisë pranë Gjykatës së Shkallës së Parë

Kurbin, për veprat penale “Trafikim i narkotikëve”, kryer në bashkëpunim, mbetur në tentativë

dhe “Mbajtja pa leje e armëve të gjuetisë”.

Sot.com.al është një media online, që ka për qëllim informimin e paanshëm duke vënë

profesionalizmin në plan të parë. Ky portal informativ është një alternativë e re që rreket të krijojë

nje hapësirë sa më të lirë për gazetarinë e vërtetë. Përvoja e gjatë dhe nevoja për të shkuar sa më

pranë të vërtetës, janë vijat mbi të cilat do të shkruajë media jonë.

